
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2020  ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Իրավական ակտի անհրաժեշտությունը (նպատակը).
«Հայաստանի Հանրապետության 2021 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ  փոփոխություններ կատարելու մասին Հայաստանի Հանրապետության կառավարության որոշման նախագծի նպատակը «Մասնագիտական կրթության որակի ապահովման ազգային կենտրոն» հիմնադրամի (այսուհետ` ՈԱԱԿ) կողմից մասնագիտական ուսումնական հաստատություններին տրված հավատարմագրման արդյունքները ճանաչելի և ընդունելի դարձնելն է Եվրոպական բարձրագույն կրթական տարածքում:
 Ընթացիկ իրավիճակը և խնդիրները.
      ՈԱԱԿ-ի Կանոնադրության, հաստատված ՀՀ կառավարության 2008 թվականի նոյեմբերի 27-ին թիվ 1486-Ն որոշմամբ, 6-րդ կետի 9)-րդ ենթակետի պահանջով` ՈԱԱԿ-ը պարատավոր է ապահովել որակի ապահովման ասպարեզում եվրոպական ցանցում ընդգրկումն ու ծրագրերում Հայաստանի Հանրապետության մասնակցությունը:
Կանոնադրական այս նպատակի իրականացման համար 2017 թվականին ՈԱԱԿ-ը առաջին անգամ ստացավ 5 տարի ժամկետով հավատարմագրում` դառնալով Բարձրագույն կրթության որակի ապահովման եվրոպական ասոցացիայի (ENQA) լիիրավ անդամ միաժամանակ գրանցվելով Եվրոպական որակի ապահովման գրացամատյանում (EQAR): Ժամկետի լրանալու պայմանով ՈԱԱԿ-ը արդեն երկրորդ անգամ 2021թ. դիմել է ENQA-ին և EQAR-ին անցնելու հավատարմագրում` կանոնադրական նպատակով սահմանված պահանջի իրացման համար: 
      Հավատարմագրման (փորձաքննության) գործընթացի պայմանագրով սահմանված գումարը կազմում է 30 600 (երեսուն հազար վեց հարյուր) եվրո` առանց ավելացված արժեքի հարկի, որը պետք է վճարվի պայմանագրի ստորագրումից հետո /կցվում է ՈԱԱԿ-ի և ENQA-ի միջև կնքված անգլերեն պայմանագրի հայերեն թարգմանությունը/: Որոշմամբ հաշվարկված գումարը կազմում է 20,361.3 հազար ՀՀ դրամ, ներառյալ՝ ԱԱՀ /հաշվարկը կատարվել է ՀՀ կենտրոնկան բանկի կողմից սահմանված փոխարժեքով 25.10.2021 թվականի դրությամբ/: 
Կարգավորման նպատակը և բնույթը.
Առկա խնդրին լուծում տալու նպատակով նախարարությունն առաջարկում է ՀՀ կառավարության 2020 թվականի դեկտեմբերի 30-ի N 2215-Ն որոշման մեջ ՀՀ ԿԳՄՍ նախարարության ընդհանուր հատկացումների` մասնավորապես 1192 «Կրթության որակի ապահովում ծրագրի 11010 «Ատեստավորման նոր համակարգի ներդրում՝ ուղղված ուսուցիչների որակի բարձրացմանը միջոցառման շրջանակում կատարել վերաբաշխում, որոնց նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի լինի, և 20,361.3 հազար ՀՀ դրամ գումարն ուղղել 1111 «Բարձրագույն և հետբուհական մասնագիտական կրթության ծրագիր ծրագրի 11003 «Բարձրագույն կրթության որակի ապահովման ծառայություններ միջոցառմանը՝ «Մասնագիտական կրթության որակի ապահովան ազգային կենտրոն» հիմնադրամին հատկացնելու նպատակով:
Նախագծի մշակման գործընթացում ներգրավված ինստիտուտները և անձինք.
     ՀՀ կրթության, գիտության, մշակույթի և սպորտի նախարարության,  աշխատակիցները: 
  Իրավական ակտի կիրարկման դեպքում ակնկալվող արդյունքը.
Այս նպատակի իրացումը հանգեցնում է նրան, որ ՈԱԱԿ-ի կողմից մասնագիտական ուսումնական հաստատություններին տրված հավատարմագրման արդյունքները ճանաչելի և ընդունելի են Եվրոպական բարձրագույն կրթական տարածքում:
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2021 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին  Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի:  
  Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
 ENQA-ի կողմից ՈԱԱԿ-ի հավատարմագրումը և EQAR-ում ՈԱԱԿ-ի գրանցումը բխում է ՀՀ կառավարության 18.08.2021 թվականի N 1363-Ա որոշմամբ հաստատված ՀՀ կառավարության 2021-2026 թթ. Ծրագրի «4.Մարդկային կապիտալի զարգացում» բաժնի «4.3.Կրթություն» ենթաբաժնի բարձրագույն կրթության միջազգայնացմանը, շարժունության հնարավորությունների ընդլայմանը, եվրոպական բարձրագույն կրթական տարածքի ուղղությունների և սկզբունքների իրականացմանը: 
                             
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
       Չկան:

